
ულტრა სწრაფი დეტოქსიკაციის საკითხისთვის

სწრაფი დეტოქსიკაციის მეთოდის (Ultra Rapid opiate Detoxification (UROD)) გამოყენება იწყება 1980 წლიდან. მიუხედავად ხანგრძლივი ისტორიისა - ამ მეთოდმა არ ჰპოვა ფართო გავრცელება, მარტივი მიზეზის გამო - როგორც NIDA-ს  (Study finds withdrawal no easier Ultra rapid opiate detox; Vol.21. No 1 2006 წ.), AETNA-ს (Ultra Rapid Detoxification (UROD) Number 0317, 1999წ), NICE (London: National Institute for Health and Care Excellence: Clinical guidelines (UK); 2003) და EMCDDA-ს (Drug misuse: Opioid detoxification The NICE guideline, National collaborating centre for mental health 2008) რეკომენდაციებიდან ირკვევა, მას არ გააჩნია არანაირი უპირატესობა დეტოქსიკაციის  სხვა  მეთოდებთან  შედარებით,  მაგრამ აქვს უკუჩვენებების გრძელი სია. ეს ბუნებრივიც არის, რადგან ნარკოტიკების ხანგრძლივი მოხმარების შედეგად დასუსტებულ პაციენტს  უხდება მრავალსაათიანი ზოგადი ანესთეზიის გადატანა (სიკვდილიანობის მაჩვენებელი 1-1 200). თუ მხედველობაში იმასაც მივიღებთ, რომ პაციენტი დეტოქსიკაციის შემდეგ განიცდის მძაფრ ფსიქოლოგიურ დისკომფორტს, ამ მეთოდის შეზღუდული გამოყენების მიზეზები ადვილად ასახსნელია.
სწრაფი დეტოქსიკაციისთვის შერჩეულმა პირმა უნდა ჩაიტაროს ოპერაციისათვის გამზადებული პაციენტისთვის სავალდებულო პროცედურები - სისხლის საერთო  და ბიოქიმიური ანალიზი, იმუნოლოგიური კვლევა, სისხლის ჯგუფის და რეზუს ფაქტორის განსაზღვრა, შარდის საერთო ანალიზი, ელექტრო კარდიოგრამა. გაიაროს ფსიქოლოგიური ტესტირება/დიაგნოსტიკა, ნევროლოგის, თერაპევტის, კარდიოლოგის, ფსიქიატრის კონსულტაციები და დასკვნის მიღებისათვის   ნარკოლოგების კონსილიუმი. უკუჩვენებებს მიეკუთვნება ისეთი ქრონიკული დაავადებები როგორიც  არის - დიაბეტი, ფსიქიკური აშლილობა, ჰეპატიტი და სხვა. 
პაციენტს უნდა ჰქონდეს განკურნების ძალიან მაღალი მოტივაცია, უნდა გამოხატავდეს სარეაბილიტაციო პროცესში ჩართვის მზადყოფნას. 
სწრაფი დეტოქსიკაცია დაკავშირებულია მაღალ დანახარჯებთან. 
სწრაფი დეტოქსიკაცია შეიძლება მიზანშეწონილად ჩაითვალოს თუ პაციენტს აქვს განკურნების მაღალი მოტივაცია, არ აქვს უკუჩვენებები და გადახდისუნარიანია. 

